تُسی رب دی آواز سن سکدے او
مسیحت ای دھرماں وچوں اک دھرم اے جیہڑا پیدا کرن والے دے نال اج،کل تے سدا دے ذاتی ناطے نوں پیش کردا اے۔یسوع نے ایہہ (یوحنا ۱۷: ۲ ) وچ آکھیا اے" ایہہ سدا تیک حیاتی اے، تےاو اوہدی جان رکھن گے۔ بے نصیبی نال،کلیسیا وچوں لوکاں دی اک وڈی تعداد خداوند دے نال وڈی سانجھ نوں گنواندی پیئ اے کیوں جے اسیں اپنے وچوں اُوہدی آواز نوں جانن والی صلاحیت نوں ضائع کر دِتا اے۔ پاویں ساڈے نال ایہہ وچن اے۔" میریاں پیڈاں میری آواز نوں سن دیاں نیں" بتھیرے دھرمی اس خاسکی ناطے دا شوق رکھدے نیں تہ ایہہ کلی شے اُہناں دے دلاں دیاں ریجاں نوں سکون دے سکدی اے۔
جد تایں خداوند نے ( حبقوق۲: ۱، ۲  آیت چہ بیان کیتیاں ہوئیاں) چار سوکھیاں کُنجیاں، جناں نے رب دی آواز دے خزانیاں نوں کھولیا سی، نئیں  ساں دِتیاں ،میں اوناں پیڈاں وچوں اک پیڈوانگر ساں جیہڑی عیالی دی آواز سنن توں ڈھوری ہوندی اے۔
کُنجی نمبر ۱: رب دی آواز ساڈے دلاں وچ ساڈے اپنے خیالاں دے بہا وانگر اے۔

بائبل بیان کردی اے، رب نے مینوں جواب دِتا تے آکھیا( حبقوق۲: ۲ ) حبقوق رب دی آواز نوں جاندا نالے سیان دا سیں۔ ایلیاہ ایس نوں اک دبی نالے ہلکی آواز وانگر محسوس کر دا نالے سندا اے( ۱ بادشاہ۱۹: ۱۲ ) میں وی ایہو جئ آواز اپنے اندروں سن دا ہاں نالے میں ایہہ پورے پک ساں کہہ سکدا ہاں کہ رب دی آواز اے، نالے اوہ اج کل ایس طرح گل کردا اے۔ پر، میں ایہہ گل ویکھی اے کہ ساڈے وچوں بتھیرے ویلے رب دی ایہو آواز ساڈے اندروں آوندی نالے ایہہ ساڈے اپنے خیالاں، رویا ، رحمدلی تے تاثیر دی شکل چہ ہوندی اے۔ مثال طور ساڈے وچوں کسے نا کسے نیں ایہہ تجربہ ضرور کیتا ہونا اے کہ جدوں سڑک تے گڈی چلاندے ہوئے اسیں کسے خاص بندے واسطے بنتی  کر نیں ہاں تے ایہہ سانوں پتہ اے کہ ایہہ رب دی آواز اے، تہ اسیں کسے واسطے بنتی کر نیں ہاں۔ میرا سوال ایہہ وے پر جے تُسی گڈی چلاندے او، تے تہاڈے نیڑے رب دی آواز کیہڑی اے؟ کیہہ ایہہ کوئی تہاڈی اپنی آواز اے یاں پھر کوئی تہاڈا قدرتی خیال اے، جیہڑا تہاڈی سمجھ نوں چمکاندا اے؟ تہاڈے وچوں بہت سارے لوک ایہہ آکھن گے تے تُسی رب دی آواز اپنے خیالاں وانگر سن دے او۔ میں ایہہ سوچدا ہاں تے ہو سکدا اے جدوں میں رب دی آواز سن دا ہاں تے ایناں خیالاں دے بہا دی شکل وچ  سن دا ہاں۔ تے ایہہ وی ہو سکدا اے تے روحانی میل دا گُر رحمدلی، رویا نالے تاثیر قدرتی خیالاں دا بہا ای ہووے۔ ہزاراں لوکاں دیاں تجربیاں نالے صلاح دے پاروں میں ایس گل نوں من گیا ہاں تے ایہہ ایویں ای ہوندا اے۔
بائبل بہت سارے گُراں نال ایس گل دی پک دیندی اے، عبرانی اکھر "پاگا" شفاعت مطلب اچانک  میل یاں قدرتی میل اے۔ جد رب ساڈی شفاعت لئ ساڈی پرواہ کر دا اے تے "پاگا" دے نا ل ای کر دا اے۔ جیہڑا اچانک میل یاں قدرتی میل دا لگاتار عمل اے۔ ایس لئ جد میں رب نال مل دا ہاں تے میں ایناں نا چاہندیاں  قدرتی خیالاں نال ای مل دا ہاں۔
کُنجی نمبر ۲: تہانوں اپنے جذبیاں نالے خیالاں نوں روک کے رکھن دی لوڈ اے تاں جو تُسی رب دے جذبیاں نالے خیالاں نوں اپنے اندر محسوس کر سکو۔
حبقوق آکھدا اے میں اپنی دید گاہ اُتے کھڑا ہوواں گا، نالے قلعے اُتے اوہدی اُڈیک رکھاں گا۔۔۔۔( حبقوق ۲: ۱ ) حبقوق جاندا اےتے رب دی آواز نالے خیالاں نوں سنن لئ سب توں پہلاں چُپ والی تھاں تے جان دی ، نالے اپنے خیالاں نوں روک کے رکھن دی لوڈ اے۔ زبور ۴۶ : ۱۰ وچ لکھیا اے تے چُپ ہو جاؤ ، نالے جان رکھو میں ای رب ہاں۔ساڈیاں روحاں اندر اک طرح دی بہت ڈونگی سیان اے۔ساڈے چوں ہر کوئ دماغی نالے جسمانی طور چُپ رہ کے ایہہ تجربہ حاصل کر سکدا اے۔ میں اپنے آپ نوں روک نالے چُپ رکھن دے بہت سارے گُر لبھے نیں۔ تاں جو میں رب دی آواز دے بہانوں چھیتی سن سکاں میرے نیڑے گاوناں رب دے نال پیار کرن دا ودھیا نالے مفید طریقہ اے(۲ بادشاہ ۳ : ۱۵ ویکھو)۔ اپنے خیالاں نالے جذبیاں نوں روک کے جدوں رب دے اگے جھکنا ہاں تے اُس ویلے میں اپنے دھارے نوں اپنے بدن وچ اُتر دا محسوس کرنا ں ہاں ۔ 
ایس لئ چُپ کر کے بنتی کرن توں بعد میں اپنے آپ نوں اوس قدرتی بہا لئ کھول دیندا ہاں ۔ جے مینوں ایناں چیزاں دے بارے پتہ ہووے جیناں نوں میں کرنا بُھل گیا ساں ، میں اوناں نوں لکھ لیندا ہاں نالے بعد وچ اوناں نوں میں کر لیندا ہاں۔ جے کر میری جانکاری میریاں خطاواں ،کوتاہیاں نالے میری غفلت بارے ہوون تے میں چیھتی نال توبہ لئ جُھک جاناں ہاں۔ نالے بّرے دے لہو نال دھل جاناں ہاں نالے اُہدی نیکی دی پوشاک پا لیندا ہاں تے پھر میں اپنے آپ نوں رب دے چرناں وچ کسے ڈر خوف توں بِناپاناں ہاں(اشعیاہ۱۶ :۱۰ ،کلسیوں ۱: ۲۲ )۔
نالے جد میں اپنیاں اکھیاں یسوع ناصری ول کرداہاں تے چُپ کر کے اُہدے چرناں وچ جاناں ہاں (عبرانیوں۱۲ : ۲)۔ تے او سب جیہڑا میرے من وچ ہوندا اے رب نوں دسدینداہاں تے اوسے ای ویلے دوہری گل بات نالے اُس قدرتی بہا نوں رب دی چوکی ولوں آندا ویکھداہاں۔نالے میں سیان جاناں ہاں کہ میں درحقیقت بادشاہاں دے بادشاہ نال گل بات کررہیا ہاں۔جے کر تُسی رب دے پاک لفظاں نوں سننا چاہندے او تے پھر ایہہ بہت ضروری اے کہ تُسی پوری چُپ دی حالت وچ نالے پورے دھیان وچ ہووو۔ جے تُسی ایس طرح نیئں کر دے تے پھر تُسی اپنے ای خیالاں نوں سنو گے۔
جے کر تُسی اپنیاں اکھیاں نوں یسوع ول نئیں کر دے تے پھر تُسی اپنے ای گندے خیال ویکھو گے، کیوں جے وجدانی دھارا اُسے ولوں وگے گا جتھے تُسی اپنا دھیان کر دے او۔ایس لئ جے تُسی اپنا دھیان یسوع ول رکھو گے تے پھر وجدانی بہا یسوع ولوں وگے گا۔
کُنجی نمبر۳ : جد میں دعا کردا ہاں تے میں اپنے من دیاں نظر اں یسوع ول کردیاں ہوئیاں روحانی رویا نالے رب قادر دے مقصد نوں ویکھداہاں۔

حبقوق آکھدا اے: میں اپنی دید گاہ تے کھڑا رہاں گا، نالے رب نے آکھیااے رویا لکھ لے(حبقوق۲ : ۱، ۲ )۔اے کیڈی من بھاونی گل اے تے حبقوق رویا لئ بنتی کر رہیا اے۔ او ، روحانی دنیانوں ویکھن نالے رب جو کجھ اوہنوں وکھاوے گا،ایس لئ اوہ اپنے من دیاں اکھیاں کھول دا اے۔ایہہ رب دا ،نالے ڈونگھے میل دا خیال اے۔
رب نے سدا خواباں نالے رویا نال کلام کیتا اے۔اوس نے اے خاص گل آکھی اے تے ایہہ اوناں لوکاں اُتے آون گے جناں  نوں پاک روح دِتا جاوے گا (اعمال۲ :۱ ۔ ۴ ، ۱۷ )۔
میں کدی وی اپنے من دیاں اکھیاں نوں کھولن یاں رویا ویکھنا سوچیاای نئیں سی۔ تے پھر جناں ای میں ایہدے بارے سوچیا تے اوناں ای ایہدے بارے محسوس کردانالے سمجھدارہیا جیہڑا رب میرے لئ کرنا چاہنداسی۔رب نے میرے من نوں روحانی اکھیاں دِتیاں نیں۔رب نوں ویکھن لئ میرے من دیاں اکھیاں عادی ہو گئیاں نیں۔میں اے گل چنگی طرح جاندا ہاں کہ اک روحانی خلقت میرے نال کم کر رہی اے۔ ایہہ کائنات فرشتیاں ،پاک روحاں ، رب حاضروناضر، حاضرو  ناضر پت نال بھری ہوئ اے۔ایس حقیقت نوں نہ ویکھن دی اک ایوی وجہ اے، اوہ میری بے اعتمادی نالے گھٹ علم اے۔سب توں پہلی شرط ایہہ وے سانوں ویکھن دی لوڈ اے۔ دانی ایل ویکھ رہیا سی اوس نے آکھیا۔ میں ویکھداہاں ۔۔۔۔۔میرے ویکھدے ہوئیاں ۔۔۔۔میں ویکھدا ہاں(دانی ایل ۷ : ۲ ، ۹ ، ۱۳ )۔ ہُن جے میں دعا کرناں ہاں نالے او میرے نال گل کردا اے نالے جیہڑی اوہدے من دی گل ہووے او کردا اے۔مسیحی ایہہ گل جان لین تے جے کر او یسوع نوں ویکھن گےتے پھر او تہاڈے نال ہووے گا، یسوع عمانوئیل اے، مطلب رب ساڈے نال اے(متی ۱ : ۲۳ )۔
ایہہ ایسے طرح سادہ اے، تُسی اپنے اندر دے خیالاں دے بدلے اندرونی رویا ویکھو گے، تُسی آرام دے نال یسوع نوں اپنے نال ویکھو گے۔کیوں جو یسوع تہانوں آرام دیندا اے۔دراصل،خورے تہانوں اپنے اندر دی رویا نوں لبھن دی لوڈ اے۔ جیہڑی تہاڈے نال ہوندی اے نالے خورے تُسی اینوں ایہہ کہہ کے پرے سُٹ دیو کے ایہہ تہاڈے اپنے خیال نیں۔پر جے تُسی اپنی رویا ویکھدے رہو گے تے تہاڈا ایمان شک اُتے بھاری ہووے گا تے تُسی جان جاو گے کے ایہہ مضمون رب ولوں اے۔
یسوع نے اپنی ایس خوبی نوں دھرتی تے رہندیاں رب نال اک رشتے نال ثابت کیتا۔یسوع نے آکھیا اوہنے اپنی مرضی نال کُجھ وی نئیں کیتا بنا اُوہدے جیہڑا باپ نے کردیاں ویکھیا(یوحنا ۵: ۱۹ ، ۲۰ ،۳۰ )۔حیاتی گزارن دا کیڈا حیران کن طریقہ اے۔ ایہدے لئ پہلا قدم یسوع نے چُکیا ۔در حقیقت کیہہ ایس طریقے نال حیاتی گزارنا ساڈے لئ وی ممکن اے؟ یسوع دی موت نالےاوہدا موئیاں وچوں جی اُٹھن دا وڈا مقصد رب نالے انسان دے وچ اوس پردے نوں اُوپروں لے کے تھلے تائیں پھاڑنا سیں تاں جو انسان دی رب تیک پہنچ ہو سکے(لوقا ۲۳ :۴۵ ، عبرانیوں ۱۰ : ۱۹ ۔ ۲۰ )۔میں بنتی کرناں ہاں کہ تہاڈے دل دیاں اکھیاں سدا ای چمکدیاں رہن۔
کُنجی نمبر ۴ : روزنامہ لکھنا،اپنیاں دعاواں نالے رب دے جواب لکھن نال سانوں رب دی آواز سنن چہ آزادی ملدی اے ۔
رب نے حبقوق نوں رویا لکھن نالے اوہدی حفاظت کرن لئ آکھیا(حبقوق ۲ :۲ )۔جِداں حبقوق نے رب دے حکم نوں منیاں ، ایویں ای میں دعاواں، نالے رب دے جواباں نوں لکھنا نئیں بھلدا تے تُسی ایہدے نال ملدیاں بہت ساریاں آیتاں لبھوں گے نالے بائبل وچوں سوواں دے حساب نال تہانوں ایس گل دی پک کرن لئ باب مل جاون گے(زبور، انبیادے صحیفےنالے مکاشفہ)۔میں ایس طرح کرن لئ کیوں نئیں سوچدا؟
میں ایس کم نوں روز نامہ لکھنا آکھدا ہاں نالے میں ایس گل دا تجربہ کیتا اے میں اینوں رب دی سیان کرن نالے قدرتی بہا نوں پرکھن لئ بہت فائدےمند پایا اے ۔ایس کم دے پاروں میں ایمان رکھدے ہوئیاں اک لمبے عرصے تائیں ایس گل تے ایمان رکھدیاں لکھیا، تے ایہہ رب ولوں اے۔نالے میں رب دی آواز سندے ویلے  نئیں پرکھیا کیوں جے میں جاندا ساں کہ جد اے دھارا مُکے گاپھر میں آرام سکون نال بیٹھ کے ایس گل دا بھروسہ کراں گا کے ایہہ بلکل بائبل دے مطابق اے نالے اینوں پرکھاں گا۔
جدوں تُسی روزنامہ لکھو گے تے حیران ہووں گے۔پہلے تہانوں شک ہووے گا پر بائبل نالے ایہدے خیال نوں ذہن وچ رکھدیاں کہ رب ہر تھاں موجود اے ،نالے او اپنے بچیاں نال کلام کردا اے، دی مدد نال اپنا پلا بچاو۔اینوں بہتا گھمبیر نہ لو ۔ جدوں تُسی ایویں کر دے او تے لازمی طور اوکڑ وچ پے جاندے او نالے پاک روح نوں پاون لئ پھرتیلے ہو جاندے او۔ جدوں اسیں اپنے آپ نوں بدنی کماں توں پرے رکھدے ہاں تے پھر اسیں رب دے آرام وچ داخل ہوندے ہاں، کیوں جے رب دا آرام سب لئ وگدا اے(عبرانیوں ۴ :۱۰ )۔ ایس لئ اپنے منہ تے ھاسا لے آؤ۔ تھوڑا آرام کرو ۔اپنا کاغذ نالے قلم کڈو رب دے مکھ نوں سیان لئ اپنا دھیان اوہدی بندگی نالےوڈیائ ول کرو جدوں  تُسی  رب لئ سوال لکھو تے چُپ کر کے اکھیاں یسوع ول کرو جیہڑا تہاڈے نال اے۔اچانک تہانوں بہت سوہنا جواب ملے گا۔ایس تے شک نہ کرو ۔ بس اینوں لِکھ لو،تے جدوں تُسی روزنامہ پڑھو گےتُسی برکت پاو گے، بنا کسے شک دے تُسی رب نال گل کیتی اے۔
کُجھ خاص گل: کوئ وی ایس کم نوں نویں عہدنامے(بہتراےپوری بائبل)نوں پڑھے بنا نہ کرے نالے نہ ای او جیہڑا پکا روحانی اُستاد نہ ہووے، ساریاں خاص ہدایتاں جیہڑیاں سانوں ایس روزنامے وچوں ملدیاں نیں،،ایناں تے کم کرن توں پہلاں اینا دی فرمانبرداری کرنی ضروری اے۔  
